
Cad iad ábhair phlaisteacha a bhíonn i dteagmháil le bia?  

Is éard is ábhair phlaisteacha a bhíonn i dteagmháil le bia (FCManna) ann aon 

ábhar nó earra a dhéantar as plaisteach, páipéar agus cairtchlár nó aon ábhar 

eile a thagann i dteagmháil le bia, é te nó fuar, leachtanna san áireamh. Áirítear 

leis sin pacáistiú bia chomh maith le hearraí cistine agus boird ar nós plátaí, 

cupán, sceanra agus sáspan, agus earraí laethúla a úsáidtear chun do bhia a 

ullmhú agus a riar. 

Conas a chinntítear sábháilteacht na n-ábhar plaisteach a bhíonn i 

dteagmháil le bia? 

Ceanglaítear le dlí an Aontais go bhfuil gach FCM sábháilte agus nár chóir dóibh dul i 

gcion ar shábháilteacht, ar bhlas, nó ar bholadh an bia. Maidir le plaistigh, ní 

mór na substaintí go léir a úsáidtear chun an t-earra plaisteach deiridh a mhonarú 

a mheasúnú maidir lena sábháilteacht agus ní mór a iad údarú chun úsáid sa 

FCM plaisteach a chuirtear ar an margadh in AE.   

Cad é atá i gceist leis an ngníomh forfheidhmiúcháin "Bob a bhualadh"? 

Tá sé d'aidhm ag an ngníomhaíocht stop a chur le hallmhairiú, trádáil agus 

fógraíocht mhídhleathach earraí plaisteacha a dhíoltar mar ábhair phlaisteacha 

a bhíonn i dteagmháil le bia, e.g. earraí boird, ina bhfuil bambú agus breiseáin 

neamhúdaraithe eile atá bunaithe ar phlandaí. Tháinig deireadh le gníomhaíocht 

chomhordaithe an Aontais in Aibreán 2022 agus cé nach bhfuil tuairisciú oifigiúil 

á dhéanamh a thuilleadh, tá údaráis inniúla sna Ballstáit ag coinneáil a n-

aireachais agus a rialuithe. Ghlac 21 tír páirt sa ghníomhaíocht chomhordaithe1, 

as ar eascair méadú suntasach ar shainaithint na dtáirgí neamhdhleathacha agus 

calaoiseacha. D'éiligh na Ballstáit ar tháirgeoirí, ar allmhaireoirí agus ar dháileoirí 

earraí a tharraingt siar ón margadh láithreach. 

 

Cad é an fhadhb le hábhair phlaisteacha a bhíonn i dteagmháil le bia agus 

ina bhfuil bambú agus breiseáin eile atá bunaithe ar phlandaí? 

Ní dhearna an tÚdarás Eorpach um Shábháilteacht Bia (EFSA) measúnú ar 

fhormhór na mbreiseán plandabhunaithe, bambú ina measc – a chuirtear leis de 

ghnáth mar shnáithíní bambú meilte – ar a tsábháilteacht agus dá bhrí sin 

d'fhéadfadh riosca sláinte a bheith ag baint leo. Tharla díghrádú luathaithe do go 

leor earraí FCM plaisteacha ina bhfuil bambú, rud a bhí ina chúis le láisteadh 

formaildéid agus meilimín, substaintí a úsáidtear i monarú an phlaistigh, isteach 

                                                           
1 An Ostair, an Bheilg, an tSeicia, an Ghearmáin, an Danmhairg, an Eastóin, an Spáinn, an Fhionlainn, an 

Fhrainc, an Ghréig, an Ungáir, Éire, an Iodáil, an Liotuáin, Lucsamburg, an Ísiltír, an Iorua, Málta, an 

Pholainn, an Phortaingéil agus an tSlóivéin. 

https://food.ec.europa.eu/safety/chemical-safety/food-contact-materials/legislation_en


sa bhia, uaireanta os cionn leibhéil shábháilte. Ina theannta sin, is minic a 

dhéantar na plaistigh sin a fhógairt agus a dhíol mar tháirge éiceabhách atá 

déanta go hiomlán as ábhar nádúrtha plandaí. Is fógraíocht mhíthreorach é sin 

agus cuireann sé tomhaltóirí amú agus cinntí ceannaigh á ndéanamh acu.  

 

An bhfuil mo shláinte i mbaol má úsáidim earraí boird, cupáin nó táirgí eile 

agus iad 'déanta as' bambú? 

Níl aon riosca sláinte géar ag gabháil le hearraí teagmhála bia ach tá sé de 
chumas ag nochtadh leanúnach do leibhéil ardaithe formaildéid agus meilimín 
imní sláinte a chruthú. Cruthaíodh moltaí maidir leis na huasmhéideanna 
meilimín agus formaildéid is féidir a ionghabháil chun sábháilteacht na 
dtomhaltóirí a chinntiú. Socraíodh na teorainneacha sin agus foinsí eile nochta á 
gcur san áireamh freisin, amhail ó na bianna féin. D'fhéadfadh éifeachtaí sláinte a 
bheith ag ionghabháil méideanna móra de na substaintí sin, os cionn na n-
uasteorainneacha atá bunaithe ar an tsláinte. Mar shampla, d'fhéadfadh meilimín 
dul i bhfeidhm ar chonair an fhuail nó ar na duáin. Mar sin féin, níl sa mhéid 
meilimín agus formaildéid a thagann as na hearraí cistine agus boird plaisteacha 
sin ach codán den iomlán (méadaithe faoi na céadta) dá bhfuil tomhaltóirí nochta.  

An raibh cás ann inar aithníodh táirgí contúirteacha den sórt sin? 

D'fhéadfadh ábhair phlaisteacha a bhíonn i dteagmháil le bia agus ina bhfuil 
líontóir bambú sláinte an duine a chur i mbaol. Braitheadh san anailís 
saotharlainne ar shampla de chupáin caife le snáithíní bambú a monaraíodh sa 
tSín imirce meilimín ag 3.5 oiread agus formaildéad ag 25 oiread os cionn a 
leibhéil uasta ceadaithe. Bhí na míreanna scriosta.  

Cé a d'oibrigh ar an ngníomh forfheidhmiúcháin "bob a bhualadh"? 

Chomhoibrigh údaráis na mBallstát (údaráis sábháilteachta bia agus custaim) le 

chéile ar an leibhéal náisiúnta agus ar leibhéal an Aontais. Malartaíodh faisnéis 

idir údaráis na mBallstát, údaráis sábháilteachta bia, baill de líonra calaoise bia 

an Aontais agus na húdaráis chustaim.  

Cén toradh a bhí ann? 

Le linn na gníomhaíochta a mhair ar feadh bliana, chuir na rannpháirtithe 

gníomhaíochta 748 chás d'ábhair phlaisteacha a bhíonn i dteagmháil le bia 

agus ina bhfuil púdar bambú neamhúdaraithe in iúl dóibh. As na 748 chás sin, 

aimsíodh 644 tháirge ar mhargadh an Aontais, agus diúltaíodh do 104 earra ag 

teorainn an Aontais. Díoladh 580 de na 644 tháirge ar líne (go heisiach, 

uaireanta).  



Leis an ngníomh sin, bhíothas in ann ábhair phlaisteacha a bhíonn i dteagmháil 

le bia a bhrath, ábhair atá déanta as breiseáin eile atá bunaithe ar phlandaí, agus 

nach bhfuil údaraithe san Aontas. Ba í an chruithneacht, lena n-áirítear tuí 

cruithneachta, an ceann is mó a úsáideadh. I measc na mbreiseán eile a 

aithníodh bhí crotail ríse, arbhar Indiach, snáithíní glasraí agus codanna plandaí.  

Ar malartaíodh an fhaisnéis idir na húdaráis amháin, nó le tomhaltóirí 

freisin? 

Meabhraíodh an dlí do mhiondíoltóirí, d'allmhaireoirí agus do mhonaróirí.  

Trí Bhiúró Eorpach na gCumann Tomhaltóirí agus bealaí faisnéise eile, cuireadh 

tomhaltóirí Eorpacha ar an eolas faoi neamhdhleathacht na n-earraí boird agus 

cistine sin. Cé go ndearnadh iarrachtaí cumarsáide den sórt sin le linn na 

gníomhaíochta, tá sé fós tábhachtach leanúint le páirtithe leasmhara a íogrú 

agus feasacht a mhúscailt i measc tomhaltóirí!  

Fógraíocht bhréagach agus mhíthreorach 

Nuair a dhíoltar iad, is minic a fhógraítear na táirgí sin mar tháirgí 'nádúrtha', 

'éiceabhácha', 'inmhúirínithe' nó 'in-athchúrsáilte'. Tá na maímh sin bréagach mar 

go bhfuil na hábhair déanta as plaistigh agus cuireann siad na tomhaltóirí amú 

ionas go gceannaíonn siad rud éigin a chreideann siad atá nádúrtha nó 

inbhuanaithe. Is minic nach bhfuil na táirgí plaisteacha sin inbhuanaithe ná in-

athchúrsáilte. 

Conas a aithním go bhfuil ábhair phlaisteacha a bhíonn i dteagmháil le bia 

dleathach nó neamhdhleathach? 

Tá na táirgí plaisteacha neamhdhleathacha sin déanta as meascán de 

shnáithíní/ábhar atá bunaithe ar phlandaí agus de pholaiméirí plaisteacha. Tá 

mothú plaisteach orthu (dromchla réidh, plaisteach) mar gur plaistigh atá iontu go 

deimhin. Tá siad éasca a aithint i gcomparáid le hearraí atá déanta go hiomlán as 

ábhar plandaí, mar shampla bambú, mar go gcoinníonn an t-earra struchtúr 

nádúrtha agus cuma an ábhair phlanda. 

Neamhdhleathach - FCM plaisteach ina bhfuil breiseán "bambú" 

 

Dlíthiúil - Sceanra déanta as 100% bambú 



 

Uaireanta, lipéadaítear na táirgí plaisteacha sin mar tháirgí “orgánacha" freisin. 
Fiú más breiseán orgánach é an breiseán phlandabhunaithe, ní fhéadfar an lipéad orgánach 

a úsáid ach amháin le haghaidh bia a léirítear i Rialachán CE Uimh. 834/2007.  

Tá údaráis náisiúnta freagrach as measúnú agus rialú a dhéanamh ar na gnéithe 
míthreoracha sin de réir an cháis. 

Cad a dhéanfaidh mé le hearra a ceannaíodh le déanaí? 

Moltar é a sheoladh ar ais chuig an miondíoltóir, nó teagmháil a dhéanamh leis 
an ardán, má ceannaíodh ar líne é. Má leanann an miondíoltóir nó an t-ardán air ag díol na 
n-earraí sin, d'fhéadfadh tomhaltóirí smaoineamh ar a n-údarás náisiúnta um shábháilteacht bia a 

chur ar an eolas2. 

Cad a dhéanfaidh mé le hearraí a ceannaíodh tamall ó shin? 

Ós rud é nach féidir a mheas go bhfuil an táirge sábháilte le húsáid le haghaidh 
bia, moltar gan é a úsáid le haghaidh bia agus é a dhiúscairt go sábháilte sa 
bhosca bruscair (toisc nach bhfuil sé inmhúirínithe). Féadfaidh an t-earra a 
théamh, é a úsáid le haghaidh bianna teo, nó é a níochán sa mhiasniteoir na 
méideanna meilimín agus formaildéid a aistriú chuig na bianna a mhéadú. Mar an 
gcéanna, ba chóir úsáid a sheachaint i gcás naíonán agus leanaí atá níos 
leochailí.   

 

                                                           

2https://food.ec.europa.eu/system/files/2022-09/food-fraud_contact-points.pdf;  

https://ec.europa.eu/info/live-work-travel-eu/consumer-rights-and-complaints/enforcement-

consumer-protection/consumer-protection-cooperation-network_en#cpc-actors 

Naisc úsáideacha: 

 Reachtaíocht ar ábhair phlaisteacha a bhíonn i dteagmháil le bia 

 Nóta maidir le húsáid bambú (féach tábla 23 Meitheamh)  

 Liosta de na pointí teagmhála náisiúnta inniúla do chalaois bhia 

 Liosta na n-údarás inniúil cosanta tomhaltóirí 

 Eolas chun gearáin trasteorann tomhaltóirí a réiteach 

 Tuairim eolaíoch 10.2903/J.efsa.2019.5902 arna glacadh ag EFSA an 24 Deireadh 

Fómhair 2019:“Update of the risk assessment of ‘wood flour and fibres, untreated’ 

(FCM No 96) for use in food contact materials, and criteria for future applications of 

materials from plants origin as additives for plastic food contact materials”  

 Gníomhíochtaí náisiúnta i gcoinne allmhairiú agus dáileadh mídhleathach ábhar 

plaisteach a bhíonn i dteagmháil le bia agus ina bhfuil bambú nó breiseáin 

mhídhleathacha eile BE / NL / LU /  DE/ PL 

https://food.ec.europa.eu/document/download/e1778ec8-0b5f-4e00-baba-788ea18be73f_ga?filename=ff_ffn_coord_bamboo_wg_20210506_min.pdf
https://food.ec.europa.eu/document/download/e1778ec8-0b5f-4e00-baba-788ea18be73f_ga?filename=ff_ffn_coord_bamboo_wg_20210506_min.pdf
https://food.ec.europa.eu/safety/chemical-safety/food-contact-materials/legislation_en
https://food.ec.europa.eu/safety/chemical-safety/food-contact-materials/fcm-document-library_en
https://food.ec.europa.eu/document/download/47d6390b-4798-45a5-8270-4a9e684d410d_en?filename=food-fraud_contact_points.pdf
https://ec.europa.eu/info/live-work-travel-eu/consumer-rights-and-complaints/enforcement-consumer-protection/consumer-protection-cooperation-network_en#gníomhaithe cpc
https://ec.europa.eu/info/live-work-travel-eu/consumer-rights-and-complaints/resolve-your-consumer-complaint/european-consumer-centres-network-ecc-net_ga
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
https://efsa.onlinelibrary.wiley.com/doi/epdf/10.2903/j.efsa.2019.5902
http://www.afsca.be/consumenten/dagelijksleven/andere/contactmaterialen/bamboevezels/
https://www.nvwa.nl/nieuws-en-dayia/nieuws/2021/02/15/let-op-met-servies-van-bamboe-en-melamine
https://securite-alimentaire.public.lu/fr/actualites/communiques/2021/02/Bambou-additifs-non-autorises-dans-FCM-plastiques.html
https://www.bfr.bund.de/en/press_information/2019/47/do_not_use__bamboo_ware__tableware_for_hot_drinks_and_meals-243929.html
https://www.gov.pl/web/gis/uwaga-na-wyroby-do-kontaktu-z-zywnoscia-z-tworzyw-sztucznych-z-dodatkiem-bambusa2

